
Lýsing á búnaðinum

Tenglasúla úr lökkuðu áli til notkunar utandyra. 
Súlan er notuð sem spennugjafi og til lýsingar á 
einkalóðum.
Jafnframt má koma fyrir ýmsum tenglum og 
rofum í súlunni, s.s. síma- og hátalaratenglum 
eða ljósarofum.

Gira tenglasúlan fæst í fjórum mismunandi 
útfærslum í litunum mjallhvítt, steingrátt og 
álgrátt:

• sem tenglasúla
með þremur SCHUKO-tenglum
Pöntunarnúmer 1341 26/27/28
með þremur tenglum með jörð (CEBEC)
Pöntunarnúmer 1347 26/27/28

• sem tenglasúla með ljósi
með tómri einingu og tveimur 
SCHUKO-tenglum
Pöntunarnúmer 1342 26/27/28
með tómri einingu og
tveimur tenglum með jörð (CEBEC)
Pöntunarnúmer 1348 26/27/28

• sem ljóssúla
769 mm há
Pöntunarnúmer 1343 26/27/28

• sem stutt ljóssúla
491 mm há
Pöntunarnúmer 1344 26/27/28

Uppbygging búnaðar

Tenglasúla með ljósi er hér tekin sem dæmi um 
grundvallaratriði uppbyggingar á tenglasúlum:

(1) Lok

(2) Ljós með dreifigleri

(3) Tenglaeining með TX_44-ramma

(4) Súla

(5) Súlufótur

i Ábending varðandi umhirðu

Hreinsið tenglasúluna eingöngu með sápulegi 
eða mildu hreinsiefni sem inniheldur ekki 
leysiefni.

Uppsetning tenglasúlu

Tenglasúlan er fest með aðeins einni skrúfu. Allt 
eftir því hvernig jarðvegurinn er standa tveir 
möguleikar til boða til þess að skorða 
tenglasúluna í jörðinni.

Með sökkulhólki

Á lausu undirlagi, t.d. í blómabeðum eða á 
grasflötum, er tenglasúlan sett upp með 
sökkulhólkinum.

Það er gert með eftirfarandi hætti:

1. Grafið u.þ.b. 50 cm djúpa holu á fyrirhuguðum 
uppsetningarstað.

2. Dragið allar leiðslur (rafmagnslínur og t.d. 
síma- eða hátalaralínur) í gegnum 
sökkulhólkinn.

3. Steypið sökkulhólkinn fastan í lóðréttri stöðu 
og þannig að hann flútti við yfirborð 
jarðvegsins.

4. Dragið leiðslurnar í gegnum súlufótinn.

5. Festið súlufótinn við sökkulhólkinn með 
meðfylgjandi sexkantskrúfu.

6. Tengið tenglasúluna (sjá bls. 5).

7. Tengið jörð tenglasúlunnar við 
jarðtengiklemmuna á súlufætinum.

8. Setjið tenglasúluna á súlufótinn og festið hana 
með sexkantskrúfunum þremur.

i Op fyrir þéttivatn

Áður en tenglasúlan er sett upp skal opna fyrir 
þéttivatnsopið neðan á súlufætinum. Það er gert 
með því að brjóta upp opið (sjá örina) og 
fjarlægja gráðurnar með þjöl.

Staðsetning sökkulhólks

Þegar sökkulhólkurinn er steyptur í jörðu skal 
gæta að því hvernig staða tenglasúlunnar á að 
vera. 
Mest er hægt að færa tenglasúluna til um 20° í 
sökkulhólkinum.

Skrúfað beint á

Á föstu undirlagi eins og hellum, steinsteypu eða 
malbiki er hægt að setja tenglasúluna beint upp.

Það er gert með eftirfarandi hætti:

1. Borið gat á fyrirhuguðum uppsetningarstað og 
setjið meðfylgjandi múrtappa í.

2. Dragið allar leiðslur (rafmagnslínur og t.d. 
síma- eða hátalaralínur) í gegnum súlufótinn.

3. Festið súlufótinn á undirlagið með 
meðfylgjandi sexkantskrúfu.

4. Tengið tenglasúluna (sjá bls. 5).

5. Tengið jörð tenglasúlunnar við 
jarðtengiklemmuna á súlufætinum.

6. Setjið tenglasúluna á súlufótinn og festið hana 
með sexkantskrúfunum þremur.

Tenging tenglasúlu

Vírar fyrir ljósið og tenglana á tenglasúlunni hafa 
þegar verið lagðir að tengiklemmunni.

Gera skal eftirfarandi til þess að tengja 
tenglasúluna við rafmagn:

1. Takið tengidósina úr neðra opinu á 
tenglasúlunni og opnið hana.

2. Röðunin á tengiklemmunni er mismunandi 
eftir útfærslu tenglasúlunnar.

Á súlum með tenglaeiningu skal tengja 
spennugjafann fyrir tenglana við klemmur 
L/N/ .
Á súlum með ljósi er ljósið tengt með 
klemmum /N/ .

3. Hægt er að nota lausu, ómerktu klemmuna til 
þess að tengja tómu eininguna.

4. Lokið tengidósinni og rennið henni aftur inn í 
tenglasúluna.

5. Tengið jörð tenglasúlunnar við 
jarðtengiklemmuna á súlufætinum.

Athugið

Eingöngu rafvirkjum er heimilt að annast 
ísetningu og uppsetningu raftækja.

L N

Pera sett í/skipt um peru

Í ljós tenglasúlunnar eru notaðar sparperur með 
E27 skrúfgangi. Nánari upplýsingar um leyfilegar 
gerðir ljósapera er að finna í kaflanum 
"Tæknilýsing" á bls. 8.

Ljósaperur eru settar í eða skipt um þær með 
eftirfarandi hætti:

1. Losið um skrúfurnar á lokinu og takið lokið af 
súlunni.

2. Dragið dreifiglerið upp úr brautinni.

3. Setjið peruna í.

4. Rennið dreifiglerinu aftur í ofan frá
(gætið að áletruninni "TOP FRONT").

5. Setjið lokið aftur á súluna og skrúfið það fast.

Rimlar settir í

Með því að bæta við rimlaeiningu (valbúnaður) er 
hægt að láta ljósið á tenglasúlunni lýsa upp 
tiltekna hluti eða svæði.

Rimlaeiningin og meðfylgjandi glær glerplata 
eru settar í með eftirfarandi hætti: 

1. Losið um skrúfurnar á lokinu og takið lokið af 
súlunni.

2. Dragið dreifiglerið upp úr brautinni.

3. Rennið glæru glerplötunni í ofan frá
(gætið að áletruninni "TOP FRONT").

4. Setjið rimlaeininguna í:
Beinið rimlunum upp,
t.d. til þess að lýsa upp hluti.

Beinið rimlunum niður,
t.d. til þess að lýsa upp tiltekna leið.

5. Setjið lokið aftur á súluna og skrúfið það fast.

i Þvermál ljósaperu

Þvermál sökkuls á sparperum sem notaðar eru á 
tenglasúlunni má mest vera 52 mm.
Ef notuð er rimlaeining má þvermál sökkulsins 
hins vegar ekki vera nema 48 mm!

i Glært gler/dreifigler

Bæði er hægt að nota rimlaeininguna með glæru 
gleri og pressuðu dreifigleri.

Búnaði komið fyrir í lausri einingu

Á tenglasúlum með ljósi er tóm eining sem hægt 
er að nota fyrir búnað að eigin vali. Tóma einingin 
er þegar búin milliplötu með loki fyrir aðlögun 
grunneininga úr System 55.

Ný grunneining er sett í með eftirfarandi hætti:

1. Losið um Torx-skrúfur þrefalda rammans og 
takið hlífðarplötu rammans af. Setjið skrúfjárn 
inn undir neðri hornin að innanverðu og lyftið 
hlífðarplötunni þannig frá.

2. Fjarlægið milliplöturnar með lokinu.

3. Lyftið blindloki tómu einingarinnar frá með 
skrúfjárni, losið svo um skrúfur miðeininga 
tenglanna og takið miðeiningarnar úr.

4. Takið neðri hluta rammans af.

5. Setjið nýja innfellda grunneiningu í stað 
burðarhrings blindloksins.

6. Setjið neðri hluta rammans á.

7. Setjið miðeiningarnar í og skrúfið þær fastar 
ef svo á við.

8. Setjið milliplöturnar með lokinu aftur á.

9. Smellið hlífðarplötu rammans á og skrúfið 
Torx-skrúfurnar í.

i Aðlögun System 55-eininga

Fyrir sumar miðeiningar úr System 55 verður að 
nota aðra milliplötu með loki úr TX_44-línunni. 
Yfirlit yfir það hvaða miðeiningar er hægt að nota 
með hvaða milliplötu er að finna í nýjasta Gira 
bæklingnum. 

1.

2.

3.

Tæknilýsing

Mál (B x H x D)
Súlufótur: 229 x 10 x 155 mm
Lítil súla: 142 x 491 x 75 mm
Stór súla: 142 x 769 x 75 mm
Varnarflokkur: IP 44 þegar lok á búnaði 

eru niðri
Tengingar: Skrúfklemmur 1 x 4 mm2

eða 2 x 2,5 mm2

Ljósapera: Sparpera með E27 
skrúfgangi 
(TC-DSE, TC-TSE)

Afl: hám. 21 W
Þvermál sökkuls: hám. 52 mm eða 

hám. 48 mm (þegar notuð 
er rimlaeining)

t.d. RADIUM Ralux® RX-Q, 
RX-QS, RX-E
OSRAM Dulux® EL,
PHILIPS PLE-L

Upplýst svæði

Stór ljóssúla, pressað dreifigler,
20 W pera

Lítil ljóssúla, pressað dreifigler,
20 W pera

Ábyrgð

Fyrir tæki okkar veitum við eftirfarandi ábyrgð:

1. Ábyrgðin nær til endurbóta eða skipta á 
búnaði, allt eftir mati okkar hverju sinni, ef 
nothæfi búnaðarins er skert eða hann 
ónothæfur sökum efnis- eða framleiðslugalla 
sem unnt er að sannreyna.

2. Ábyrgðartíminn fer eftir almennum 
söluskilmálum okkar. Sýna skal fram á að 
búnaðurinn sé í ábyrgð með því að framvísa 
sölureikningi, sölukvittun eða sambærilegum 
gögnum.

3. Kaupandi greiðir ávallt flutningskostnað.

Vinsamlegast sendið tækið án burðargjalds til 
þjónustumiðstöðvar okkar ásamt lýsingu á 
biluninni.

Gira
Giersiepen GmbH & Co. KG
Service Center
Dahlienstraße 12
D-42477 Radevormwald

___________________________________________

Gira
Giersiepen GmbH & Co. KG
Postfach 1220
D-42461 Radevormwald
Sími: +49 (0) 2195 / 602 - 0
Fax: +49 (0) 2195 / 602 - 339
Vefslóð: www.gira.com

i Gætið að tengitoppstraumi

Ef notaðir eru hreyfiskynjarar eða sjálfvirkir rofar 
skal gæta að háum tengitoppstraumi 
sparperanna.

